
1

Je, Hufanya Tofauti Kweli ?

2

Je, umetambua jinsi uhalifu unavyoinuka katika 
majiji duniani kote?!
Unajionyesha katika namna za kushangaza.

3

Mtu mmoja aliyavamia makao makuu ya Polisi siku 
moja, akiwa ameghadhibika sana.!
Mtu fulani alikuwa amevunja nyumbani kwake na 
kutoroka na vitu kadhaa vyenye thamani. Kama 
katika mpito tu hivi, mtu huyu alikuwa amepata 
mwonekano kidogo wa mwizi na alikuwa akidai ya 
kuwa askari polisi wafanye kitu juu ya hili.!
Afisa wa polisi aliyekuwa akiwajibika  alimuongoza 
hadi kwenye lundo la vitabu vyenye majina ya 
wahalifu. Alimsaidia mtu huyu kupitia  picha za 
watu wenye taarifa za uhalifu, ili kuona kama 
angemtambua mwizi.

4

Ghafla yule afisa wa polisi akasema, ngoja kwanza. 
Akapiga kofi sehemu ya chini ya ukurasa na 
kutizama kwa uangalifu -- akatazama picha 
iliyokuwa kwenye kitabu cha wahalifu kisha  
akamtizama huyu mtu tena. Huyu ni wewe! Askari 
polisi alitamka kwa mkazo, Na inasema kuna hati 
iliyopo ya kukukamata!!
Kama mambo yalivyoonekana, yule mwenye nyumba 
mwenye ghadhabu, aliyekuwa amevamia  kituo cha 
polisi  akidai haki, aliishia bila kupenda 
akijitambulisha yeye mwenyewe kama mhalifu  
aliyekuwa akitafutwa!

5

Uhalifu na ujeuri viko kila mahali, hata mahali 
usipoutegemea kuwepo.  Upo mahali pa kazi, 
kwenye viwanda,  vijijini mwetu, mijini na kwenye 
majiji.

6

kwenye baadhi ya nchi maasi, mapinduzi na 
ujambazi ni mambo ya kawaida. Mitaa imekosa 
usalama.  Mauaji, utekaji wa nyara, mabomu ya  
majasusi, ubaradhuli, ubakaji, wizi,  'wizi wa 
kalamu', na rushwa katika serikali vimejaza taarifa 
za kila siku katika nchi  kote duniani.!
Kwa nini uhalifu unaongezeka?!
Ninini kilicho nyuma ya maongezeko yasiyo na 
kifani ya uvunjaji wa sheria?!
Ni kitu gani ambacho kimetokea kwa dunia yetu?

7

Katika ulimwengu wa Magharibi na nchi nyingi zenye 
maendeleo duniani,  kizazi kipya cha vijana 
kimeinuka - vijana wanaohoji, wasioamini na wenye 
kutoa changamoto.!
Mungu anawaita watu wazima wawe vilelezo vya 
kufaa kuigwa  kwa watoto wao. Watoto huiga tabia 
ya jamii inayowazunguka. Ni nani atakayekuwa 
kielelezo chao cha kiroho?

8

Akina Baba wanadanganya makazini mwao ama 
kwenye kodi, akina mama wanatafuta namna za 
kutoa mimba, na wazazi wote wa kiume na wa kike 
wanadanganyana.

9

Watoto wanayaona haya yote!!
Na nyumba zilizovunjika huacha makovu mabaya 
sana!!
Ni nani atakaye ingiza hisia juu ya tofauti kati ya 
haki na uovu kama wazazi hawatafanya hivyo na 
hawawezi kufanya hivyo?!
Kwa hakika wazazi hawapaswi kuacha wajibu mkuu 
kiasi hicho kwa mashule!!
Mashule mengi hayawezi kufundisha ama hata 
kuunga mkono maisha ya maadili. Kuna hisia fulani 
inayoonekana kutawala sasa ya kwamba tumekuwa  
kuliko viwango vya maadili ya Biblia!

10

Hata baadhi ya makanisa hivi sasa yanafundisha 
hivyo Viwango vya Mungu vionyeshavyo haki na 
uovu havitumiki tena.

11

Wanasema, amri zake zimetanguliwa,

12

 si  za muhimu tena,

13

haziwezekani kutunza.

14

Matokeo yake, watu wengi wanatenda mambo yao tu 
- na jamii inavuna mavuno mengi  ya  ndoa 
zilizovunjika, watoto wasio dhibitika, na uhalifu 
usioweza kudhibitiwa.

15

(Fungu: Hosea 8:7)!
Kwa maneno ya Hosea, nabii,!
wanapanda upepo, nao watavuna tufani.

16

Lakini swali lazima liulizwe: Ni nani anayeamua 
kwamba jambo fulani ni sahihi ama siyo sahihi?!
Je, siyo maamuzi ya maadili tu ya hata watu wema 
ambao mara kwa mara ni wapungufu nyakati fulani?!
Kama hatuna kiwango cha jambo gani ni sahihi na 
lipi siyo sahihi ambacho hakitokani nasi wenyewe, 
twaweza kuhalalisha karibu kila kitu.

17

(Fungu: Mithali 16:25)!
Lakini Biblia inatukumbusha ya kwamba sisi si 
waamuzi wazuri wa kile kilichochema na kibaya: Iko 
njia ionekanayo kuwa sawa machoni pa mtu; Lakini 
mwisho wake ni njia za mauti. Mithali 16:25.

18

(Fungu: 2 Timotheo 4:3,4)!
Mtume Paulo alitabiri:  Maana utakuja !
wakati watakapoyakataa mafundisho yenye !
uzima; ila kwa kuzifuata nia zao  wenyewe

19

watajipatia  waalimu makundi makundi,!
kwa kuwa wana masikio ya utafiti.

20

Nao watajiepusha wasisikie yaliyo !
kweli, na kuzigeukia hadithi za uongo.!
2 Timotheo 4:3,4.

21

Ndiyo, ni jambo la kusikitisha, tunagundua ya 
kwamba hatuupati uhuru kwa kutupilia mbali sheria!!
Ondoa viwango vya haki na uovu, na machafuko 
yatafuata mara.

22

Ukiviondoa vibao vyote vya alama za barabarani, 
kutakuwa na vurugu kwenye barabara ndogo na kuu.

23

Sheria ni nini?!
Je, twaweza kujua kile kilicho sahihi na kisicho 
sahihi?

24

Muda mrefu uliopita Mungu alitupatia kanuni ya  
jamii iliyo huru toka kwa uhalifu.!
Na kama ingelikuwa ikifuatwa daima, uhalifu kamwe 
usingelikuwepo!!
Kila mmoja angekuwa salama na mwenye furaha 
popote pale duniani.

25

(Fungu: Kutoka 20:2)!
Wakati wana wa Israeli walipopiga kambi kando ya 
Mlima Sinai, Bwana alishuka kukutana nao  na 
akasema,Mimi ni BWANA, !
Mungu wako, niliyekutoa katika nchi ya Misri,!
katika nyumba ya utumwa.

26

Kwanza Mungu alijitambulisha Yeye Mwenyewe 
kama  mkombozi wao toka utumwani.!
Ndiye aliyefungua bahari ya Shamu mbele zao; !
Ndiye aliyekuwa mlinzi wao.!
Kwa maneno mengine, alikuwa akisema, Ninawajali. 
Mwaweza kuniamini.

27

Kisha akazitaja sheria zake za kimbingu ili mtu ajue 
namna ya kuishi kwa amani na usalama - ili ajue kile 
kilichokuwa  chema na kile kilichokuwa kibaya.

28

Hebu tupitie kwa upesi orodha ya Amri Kumi 
alizozinena  kileleni pa Mlima Sinai:!
(Fungu: Amri 10 toka katika Kutoka 20)!
Usiwe na miungu mingine ila mimi...

29

Usijifanyie sanamu ya kuchonga....usivisujudie........

30

Usilitaje bure jina la BWANA, Mungu wako,....

31

Ikumbuke siku ya Sabato uitakase. Siku sita fanya 
kazi, ...lakini siku ya saba ni Sabato ya BWANA, 
Mungu wako.......

32

Waheshimu baba yako na mama yako.....

33

Usiue....

34

Usizini......

35

Usiibe.

36

Usimshuhudie jirani yako uongo.

37

Usitamani nyumba ya jirani yako, usimtamani mke 
wa jirani yako; wala mtumwa wake,

38

wala mjakazi wake, wala ng'ombe wake, wala punda 
wake, wala chochote alicho nacho jirani yako. 
Kutoka 20:3 - 17.

39

Watu wa Israeli waliposikiliza, walisisimka sana.!
Kama hayo ndiyo yaliyo kuwa mapenzi ya Mungu,  
walikuwa  wamekusudia kuyatenda !

40

Lakini halafu,  kwa kujua jinsi sisi wanadamu tulivyo 
wasahaulifu, Mungu  aliandika Amri zote Kumi 
kwenye mbao mbili za mawe kwa kidole chake 
mwenyewe.

41

(Fungu: Kutoka 31:18)!
Hapo BWANA alipokuwa amekwisha zungumza na 
Musa katika mlima wa Sinai, 

42

akampa hizo mbao mbili za ushuhuda,

43

mbao mbili za mawe, zilizoandikwa kwa chanda cha 
Mungu.!
Kutoka 31:18

44

Hata ingawa  huu ulikuwa ni wakati wa kwanza kwa 
Mungu  kutoa Sheria yake katika mfumo wa 
maandishi,  ilikuwa imedumu tangu milele.!
!
Muda mrefu kabla ya Sinai, au hata kabla ya Adamu 
na Hawa, kiwango cha milele, cha wema na uovu 
kilikuwa ndiyo msingi wa serikali ya kimbingu ya 
Mungu.

45

Kwa kweli, hata malaika walikuwa wakitawaliwa na 
amri za Mungu.!
Walikuwa wamepewa uchaguzi wa ama kufuata  
sheria ya Mungu au kutoijali na kuiasi.

46

Shetani na malaika zake walichagua kufanya kitu 
chao wenyewe - kufanya sheria zao wenyewe.!
Na uasi huu ulipelekea kufukuzwa kwao toka 
mbinguni.

47

(Fungu: Ufunuo 12:7-9)!
Biblia yasema, Kulikuwa na vita mbinguni; Mikaeli na 
malaika zake wakapigana na yule joka yule joka 
naye akapigana nao pamoja na malaika zake;

48

Nao hawakuwashinda,wala mahali pao!
hapakuonekana tena mbinguni.

49

Yule joka akatupwa, yule mkubwa,nyoka wa zamani, 
aitwaye Ibilisi  na Shetani, audanganyaye  ulimwengu 
wote;

50

akatupwa hata nchi,na malaika zake!
wakatupwa pamoja naye.!
Ufunuo 12:7-9.!
Lakini walikuwepo malaika waliochagua kumfuata 
Mungu na walisalia kuwa watii kwa sheria yake.

51

(Fungu: Zaburi 103:20)!
Mhimidini BWANA enyi malaika zake,!
Ninyi mlio hodari, mtendao neno lake.

52

Adamu na Hawa wallikuwa na ujuzi wa sheria ya 
Mungu ndani ya Edeni,  kwani walipata hisia ya aibu 
na hatia mara walipotenda dhambi.

53

Na wakati Kaini alipokuwa na hasira kwa sababu 
Mungu alikuwa ameikubali sadaka ya Habili  na 
kuikataa yake,  Bwana alimuuliza,

54

(Fungu: Mwanzo 4:6,7)!
...Kwa nini una ghadhabu? Na kwa nini uso !
wako umekunjamana?

55

Kama ukitenda vyema, hutapata  kibali? Usipotenda 
vyema  dhambi iko, inakuotea !
mlangoni. Mwanzo 4:6,7.!
Sheria ya Mungu ilipasa itumike  wakati ule, kwani 
tunaambiwa,

56

(Fungu: Warumi 4:15)!
......Maana pasipokuwapo sheria, hapana kosa.!
Warumi 4:15.

57

Kamusi ya  Chuo ya Webster's  New World inasema,!
Uasi ni ..kuvunja  sheria, wajibu, nk.; dhambi.

58

Ibrahimu alijua na alitii sheria ya Mungu  muda 
mrefu kabla ya sheria kutamkwa pale Sinai.

59

(Fungu: Mwanzo 26:5)!
Mungu alisema angembariki Ibrahimu  na wazao 
wake, Kwa sababu Ibrahimu !
alisikia sauti yangu,akayahifadhi maagizo yangu,na 
amri zangu,na hukumu zangu,na sheria zangu.!
Mwanzo 26:5.

60

Ni wazi, muda mrefu kabla ya Sinai, dhamiri ya 
Yusufu iliyokuwa na hisia kali ilimuongoza kulikabili 
jaribu la mke wa Potifa kwa kusema,

61

(Fungu: Mwanzo 39:9)!
.....Wala hakunizuilia kitu chochote ila wewe, !
kwa kuwa u mkewe.

62

Nifanyeje  ubaya huu mkubwa  nikamkose !
Mungu?!
Mwanzo 39:9.

63

Yusufu alijua ya kwamba  uzinzi ulikuwa dhambi; 
alijua kiwango cha Mungu cha wema na uovu.!
Kwa msimamo kabisa alinuia kutoasi sheria takatifu 
ya Mungu!

64

Wana wa Israeli walikuwa wameelekezwa 
kumtumikia na kumtii Mungu, lakini wakati wa 
utekwa wao wa kikatili kule Misri, waliisahau sheria 
ya Mungu.

65

Baada ya kutoka Misri, majuma machache kabla 
hawajafika Sinai, Bwana alimkemea Musa kwa 
sababu wana wa Israeli walikuwa wanaivunja sheria 
yake kwa kujaribu kukusanya Mana siku ya Sabato:

66

(Fungu: Kutoka 16:28, 30)!
BWANA akamwambiaMusa, 'Mtakataa !
kuyashika maagizo yangu na sheria zangu hata lini?' 

67

Basi haowatu  wakapumzika kwa siku ya !
saba. Kutoka 16:28,30.!
Hivyo unaona, amri ya nne ilitambulika kabla ya 
Sinai.

68

Ndiyo, amri ya Mungu ni kiwango cha milele cha 
haki kwa ulimwengu wote.!
Na kwa kweli, hivi inatushangaza ya kwamba Mungu 
anayo sheria  inayotawala Ufalme Wake?

69

(Fungu: 1 Wakorintho 14:33,40 HNKK)!
Mtume Paulo aliandika: Maana Mungu !
si Mungu wa fujo.....

70

Lakini yote yafanyike kwa heshima na kwa utaratibu.  
1 Wakorintho 14:33,40.

71

Hakuna serikali yenye utaratibu iwezayo kuwepo 
bila sheria. Hakuna jamii yenye utulivu, furaha, na 
usalama iwezayo kuendelea hivyo bila sheria.!
Viumbe vya asili vyenyewe vina sheria; hata watoto 
hawawezi kucheza mchezo wowote bila sheria!

72

(Fungu: Warumi 2:13)!
Biblia yasema, Kwa sababusio wale  waisikiao sheria  
waliowenye haki mbele!
za Mungu,  bali ni wale waitendao sheria 
watakaohesabiwa haki,

73

,  bali ni wale waitendao  sheria  watakaohesabiwa 
haki,  Warumi 2:13.!
Unaona, si tu muhimu kwetu  kuzijua amri za 
Mungu, lakini pia twapaswa kuitikia.

74

(Fungu: Yohana 14:15)!
Yesu alisema,  Mkinipenda ,!
mtazishika amri zangu.  Yohana 14:15.!
Kwa kweli, Yesu, akinukuu toka kwa Agano la 
Kale,alielekeza  ya kwamba upendo ni msingi wa 
kutunza amri zote.

75

(Fungu: Mathayo 22:37-40)!
.....Mpende Bwana Mungu wako kwa moyo wako 
wote, na kwa roho yako yote, na kwa akili zako zote.

76

Hii ndiyo amri iliyo kuu, tena ni ya kwanza.

77

Kisha Yesu akasema, Na ya pili yafanana nayo, nayo 
ni hii,'Mpende jirani yako kama nafsi yako.' 

78

Katika amri hizi mbili hutegemea torati yote na  
manabii.!
Mathayo 22:37-40.

79

Kama kweli tunampenda Mungu kwa mioyo yetu 
yote, kwa akili zetu zote na kwa roho zetu zote,

80

ni wazi ya kuwa tutauonyesha  upendo huo kwa 
kutunza amri nne za kwanza:

81

Mungu atakuwa namba moja katika !
maisha yetu

82

Ibada yetu itakuwa kwa ajili yake mwenyewe

83

Tutaliheshimu na  kulicha Jina Lake!
Takatifu

84

Tutakuwa na shauku ya kutunza miadi yetu !
naye kila Sabato

85

Na kama kweli tunawapenda watu wenzetu kama 
tujipendavyo wenyewe, kwa hakika tuta

86

waheshimu na kuwastahi wazazi wetu

87

Tutathamini Uhai

88

Tutatunza maadili

89

Tutaheshimu mali  za wenzetu

90

Tutakuwa waaminifu  katika mahusiano yetu  kila 
mmoja na  mwingine

91

Hatutatamani kile ambacho ni mali ya mwingine

92

Makadirio yanaonyesha ya kwamba zaidi ya sheria 
milioni 35 zimetengenezwa na wanadamu ili 
kushughulikia tabia.

93

Lakini katika Amri Kumi, Mungu aliandika kanuni za 
mwenendo ambazo kwa kweli hutawala mwenendo 
wote wa binadamu.!
Mungu peke yake ndiye angeweza kuandika sheria 
timilifu kiasi hicho. Biblia yasema:

94

(Fungu: Zaburi 19:7)!
Sheria ya BWANA ni kamilifu, Huiburudisha nafsi... 
Zaburi 19:7,

95

(Fungu: Zaburi 19:11)!
.....Katika kuzishika kuna thawabu kubwa.

96

Msomi wa Biblia aitwaye August Strong 
aliandika:Sheria ni nakala tu ya asili  ya Mungu.

97

Leo tunasema, Amri Kumi nisura ya tabia ya !
Mungu - tabia isiyobadilika!

98

Unaona, badiliko lolote katika sheria ya Mungu 
lingeifanya iwe pungufu - isiwe kamilifu.!
Kwa kuwa sheria kamilifu, haiwezi kubadilishwa.

99

(Fungu: Luka 16:17 HNKK)!
Huo ndiwo ukweli ambao Yesu aliuzungumzia 
aliposema:Lakini ni rahisi zaidi mbingu na !
dunia kupita, kuliko hata herufi moja ya Sheria 
kufutwa. 

100

Lakini, wasema, Daima nimejisikia ya kwamba Amri 
Kumi zimeizuia furaha yangu - ni kama zimekuwa 
zikinikinga kama kwa kuniweka ndani ya ua.!
Mungu hakuwa na mpango ya kwamba sheria yake 
iwe mzigo kwa mwanadamu au imzuie kupata 
furaha yake.

101

Kinyume chake, Mungu alikusudia ya kuwa iwe 
ukuta wa ulinzi unaotukinga toka katika huzuni na 
hatia.!
Alikusudia ya kwamba sheria yake ihakikishe ya 
kuwa kila mtu anaupata uhuru na usalama kila 
mahali.

102

(Fungu: Kumbukumbu  5:29)!
BWANA alisema, Laiti wangekuwa !
na moyo kama huu ndani yaosikuzote, wa 
kunicha,na kushika amri zangu siku zote,

103

wapate kufanikiwa wao na watoto wao milele!!
Kumbukumbu 5:29.

104

Kama jinsi tujengavyo kingo za barabara katika 
madaraja na barabara  zilizo milimani ili kutulinda 
na hatari, Mungu alitupatia sheria yake ili kutulinda 
sisi na katika barabara ya maisha.

105

(Fungu: Warumi 3:20)!
Lakini ipo sababu nyingine ya Mungu kumpa 
mwanadamu sheria yake:.......kutambua!
dhambi huja kwa  njia ya sheria.



10 – Ni Kitu Gani Kilichotokea kwa  Haki na Isiyo Haki?

16

106

(Fungu: Warumi7:7)!
Na Paulo alisema,........singalitambua !
dhambi ila kwa sheria;

107

Kwa kuwa  singalijua kutamani, kama torati!
isingalisema, 'Usitamani.' !
Warumi 7:7.

108

Kisa kinaelezwa juu ya binti mfalme ambaye alikuwa 
ameambiwa na kuaminishwa na raia wa ufalme ya 
kuwa hakuna aliyemzidi kwa urembo.!
Hata hivyo, siku moja mfanyabiashara alikuja 
kwenye kijiji chake na kumuuzia kioo.!
Alipojitizama katika kioo alichukizwa na 
muonekano wake na kuamua kukivunja kioo 
vipande vipande!

109

Sheria ya Mungu ni kama kioo, na tunapojiangalia, 
kama yule binti mfalme, twaweza tusipendezwe  na 
kile tunachokiona,

110

lakini kuvunja sheria  au kutoijali  hakutabadili hali 
yetu.

111

Sheria inasonda dhambi yetu!!
Ni mwongozo wa kutusaidia  kuwa na furaha, kuishi 
maisha yasiyo na hatia kama tukifuata maelekezo 
yake yaliyo katika sheria yake.

112

Sheria haiwezi kutupa nguvu kushinda dhambi au 
kuondoa hatia.!
Hakuna kiasi cha wema tuwezacho kufanya wakati 
ujao kiwezacho kuondoa dhambi iliyotendwa wakati 
uliopita.!
Sasa je, twawezaje kupata msamaha?!
Twawezaje kuokolewa toka katika adhabu ya 
kuvunja sheria, ambayo ni mauti?

113

Katika malango yenyewe ya Bustani ya Edeni, Mungu 
aliweka kumbukumbu  ionekanayo dhahiri ya 
kwamba kutotii  huleta mauti - ama kwa asiyetii au 
kwa anayemwakilisha hata kama hana hatia.!
Mwana-Kondoo alipaswa atolewe ili kuonyesha  
imani ya mdhambi katika mpango wa Mungu wa 
kumwokoa mwanadamu.

114

Hii ilikuwa njia ya Mungu ya kumsaidia Adamu 
kuelewa jinsi gani Mwana wa Mungu lazima afe ili 
kukidhi mahitaji ya sheria iliyovunjwa.!
Kristo, Mwana - Kondoo wa Mungu, angechukua 
adhabu ya mwanadamu, na kuteseka kwa hata mauti 
yake.

115

Unaona, sheria isingeweza kumuokoa yeyote toka 
dhambini.

116

(Fungu: Wagalatia 3:21)!
Mtume Paulo alisema,!
.....kama ingalitolewa sheria iwezayo kuhuisha,

117

yakini hakiingalipatikana  kwa sheria.!
Wagalatia 3:21.!
Siyo sheria iletayo msamaha na wokovu - ni neema 
ya Mungu!!
Ni kwa kupitia kwa neema ya Kristo tu tunaweza 
kuupata uzima wa milele.

118

(Fungu: Warumi 6:23)!
Kwa maana mshahara wa dhambi ni mauti; !
bali karama ya Mungu ni uzima wa milele katika 
Kristo Yesu Bwana wetu.!
Warumi 6:23.!
Wokovu hauwezi kupatikana kwa kutunza sheria:

119

(Fungu: Waefeso 2:8,9)!
Kwa maana mmeokolewa kwa neema, kwa njia ya 
imani; ambayo hiyohaikutokana na nafsi zenu, ni 
kipawa cha Mungu,

120

wala si kwa matendo, mtu awaye yote asije akajisifu.!
Waefeso 2:8,9.

121

Kama tuliokolewa kwa neema, je, tuko huru tena 
kuishi maisha ya ukaidi? KAMWE!

122

(Fungu: Warumi 6:1,2)!
Paulo aliandika: Tusema nini basi? Tudumu katika 
dhambi ili neema izidi kuwa nyingi?

123

Hasha! Sisi tulioifia dhambi tutaishije tena katika 
dhambi?!
Warumi 6:1,2.!
Wokovu unatolewa kwa wale wanaotaka kuokolewa 
toka dhambini na wanataka kuwa sehemu ya ufalme 
wa Mungu.

124

Wapo wale wanaoamini ya kuwa sheria ya Mungu 
ilitupiliwa mbali. Litafakari hilo kwa muda mfupi. 
Kama hakuna sheria, hakuna  dhambi,  kwa sababu 
dhambi ni  uasi wa sheria.

125

Kama hakuna sheria, hatuhitaji neema, kwa sababu 
neema ni rehema ya Mungu iliyopo kwa ajili yetu 
tunapokuwa tumevunja sheria ya Mungu.

126

Kama hatuhitaji neema, twaweza kutupilia mbali 
msalaba.

127

Kama hakuna hitaji la msalaba, ni wazi hatuhitaji 
Mwokozi.!
Kama unatupilia mbali sheria, unatupilia mbali pia 
...Dhambi, Neema, Msalaba, na Mwokozi. Ni jinsi gani 
basi tunamhitaji Mwokozi  aliyekufa  msalabani ili 
kutuokoa kwa neema Yake ili deni la dhambi lilipwe, 
kwa sababu tumevunja sheria yake. Hii ni injili. 
Neema haitupilii mbali sheria ya Mungu. Kwa neema 
ya Mungu tunatamani kutunza sheria ya Mungu.

128

Kama mfungwa anayesubiri kufa

129

anapokea msamaha  na kuwekwa huru, je, hii ina 
maana sasa yuko huru kuishi maisha yasiyojali 
sheria?!
Kufanya mambo yake tu? La hasha!

130

Kwa sababu alisamehewa, anapaswa kujisikia sasa 
kwa uzito kuliko wakati wowote uliopita wajibu 
wake wa kuziheshimu sheria za nchi.

131

Muhimu zaidi, sheria ya Mungu inaonyesha dhambi 
na inatusaidia  kuhisi hitaji la Mwokozi.!
Tunapomkubali Kristo kama Mwokozi wetu na 
Bwana, anatupatia msamaha na pia uwezo wa 
kuzitunza amri zake, kwani ameahidi:

132

(Fungu: Waebrania 8:10)!
.....Nitaweka sheria zangu katika nia zao, Na katika 
mioyo yao nitaziandika;.....

133

Ni rahisi kutenda jambo upendalo kulitenda, sivyo?  
Na hilo ndilo ambalo Bwana aliwaahidi wale 
wanaochagua kumfuata.!
Ataandika sheria yake katika mioyo yao ili wapende 
kuitunza.

134

Hiyo ndiyo njia pekee mwanadamu ataweza kumtii 
na kumfuata Mungu.!
Ilikuwa kwa sababu ya upendo wake kwa Baba Yake 
ndiyo maana Kristo aliweza kuzitunza amri,

135

(Fungu: Yohana 15:10)!
kwani alisema, ...kama vile mimi nilivyozishika amri 
za Baba yangu na kukaa katika pendo lake.!
Yohana 15:10

136

(Fungu: Yohana 14:15)!
Na Yesu anatuomba tuonyeshe upendo wetu kwake 
kwa kuzitunza Amri zake: Mkinipenda, mtazishika 
amri zangu.

137

Kielelezo kikuu kuliko vyote cha upendo na utii kwa 
mapenzi ya Mungu kilidhihirika wazi kabisa usiku 
mmoja wenye baridi, tena giza chini ya mzeituni 
mkuukuu katika bustani.!
Akiwa na matone ya damu yakidondoka toka usoni 
pake, Mwana wa Mungu alisali,

138

(Fungu: Mathayo 26:39)!
...Baba yangu, ikiwezekana, kikombe hiki kiniepuke; 
walakini si kama nitakavyo mimi, bali kama 
utakavyo wewe....!
Mathayo 26:39.!
Hatima ya jamii ya mwanadamu ilikuwa ikining'inia 
katika mizani - dunia yenye hatia ilikuwa iokolewe 
ama ipotee.

139

Je, huyu Mgalilaya angeweka pembeni tamaa yote  ya 
kuishi na ridhaa ya kibinadamu pembeni  na kufa 
Kalvari?!
Angeweza kupangusa jasho toka kipajini kwake na 
kusema, Acha mdhambi ataabikie matokeo ya 
dhambi zake mwenyewe.

140

Au angebeba msalaba kwa ajili yetu.!
Alipofanya uchaguzi ule alikufa kwa ajili yetu. 
Alimwaga damu yake. Alikufa mauti yaliyokuwa yetu 
ili tupate kuishi milele pamoja naye.

141

Kwa sababu Kristo alilipa gharama kwa ajili ya 
dhambi zetu, twaweza kupokea msamaha  kupitia 
kwa kafara yake sasa hivi.

142

Msalaba wa kale katika kilima  kilichoitwa Mlima 
Kalvari ni kumbukumbu ya milele ya gharama 
ambayo Mungu alikuwa tayari kuilipa ili kuridhisha 
dai la sheria iliyovunjwa na kumwokoa mwanadamu 
aliye na hatia.

143

Kama sheria ya Mungu ingetanguliwa au 
kubadilishwa,  Yesu asingehitaji kufa.!
Kalvari isingelikuwa muhimu.

144

Mungu asingeweza kupuuzia dhambi za mtu 
mwenye hatia!

145

Asingeweza kuibadili sheria yake.

146

Hivyo mtu mwenye dhambi alimhitaji Mwokozi.!
Na Mungu ashukuriwe kwa upendo wake kwa 
kukubali kumtoa Mwana wake wa pekee ili afe kama 
badala yetu!

147

(Fungu: Yohana 3:16)!
Kwa maana jinsi hii Mungu aliupenda ulimwengu, 
hata akamtoa Mwanawe pekee,

148

ili kila amwaminiye asipotee, bali awe na uzima wa 
milele.!
Yohana 3:16.

149

Kitabu cha Ufunuo kinaeleza namna ya wtu walio 
tayari kumpokea Yesu ajapo mara ya pili na kwenda 
naye nyumbani  pamoja naye ili kuutumia umilele 
katika lile Jiji la Mbinguni.

150

(Fungu: Ufunuo 14:12)!
Mungu anasema hili kuwahusu:!
Hapa ndipo penye subira ya watakatifu, hao 
wazishikao amri za Mungu, na imani ya Yesu.!
Ufunuo 14:12.

151

(Fungu: Ufunuo 14:14)!
kwenye fungu la 14, Mungu anasema,Kisha nikaona, 
na tazama, wingu jeupe, na juu ya wingu hilo 
ameketi mmoja, mfano wa Mwanadamu,

152

mwenye taji ya dhahabu juu ya kichwa chake, na 
katika mkono wake mundu mkali.!
Haya ni maelezo ya Bwana ajapo kuvuna dunia.

153

Katika unabii mkuu ambao Yesu alimpatia Yohana 
katika kitabu cha Ufunuo kuhusu historia ya kanisa, 
anasema ya kwamba masalio wa sehemu ya kweli ya 
mwisho ya kanisa la Mungu hapa duniani inaelezwa 
hivi:

154

(Fungu: Ufunuo 12:17)!
Joka akamkasirikia yule mwanamke, akaenda zake 
afanye vita juu ya wazao wake waliosalia, 

155

wazishikao amri za Mungu, na kuwa na ushuhuda  
wa Yesu;...!
Ufunuo 12:17.

156

Hapo umeipata ipo katika kitabu cha mwisho cha 
Biblia!

157

Watu wa Mungu wanampenda Muumbaji wao na 
Mwokozi wao  sana  kiasi ambacho wanataka 
kutenda yote ambayo anawaomba ama anatamani 
wakitende.!
Wanataka  waonyeshe upendo wao kwake kwa 
kutenda mapenzi yake.!
Wanatambua ya kwamba mapenzi yake yamo katika 
Amri zake.!
Wanamuitikia Yeye kwa utii ambaye alitenda kiasi 
kikubwa kiasi hicho ili kuwaokoa toka dhambini.!
Hali akiwa amenyoosha mikono Yesu anaita, Njoo!  !
Angali akituita!!
Anataka kutupatia uwezo wa kuishi kwa ajili yake.

158

(Fungu: Ufunuo 22:17)!
Anataka kutuosha dhambi zetu.!
Sauti yake inayosihi bado inaita, ....Na Roho na Bibi-
arusi wasema, Njoo! Naye asikiaye na aseme, Njoo! 
Naye mwenye kiu na aje;  na yeye atakaye, na 
ayatwae maji ya uzima bure. Ufunuo 22:17.

159

Mhubiri alitembelea nyumba moja katika moja ya 
viunga vya jiji kubwa.  Mama wa nyumba alikuwa 
mkarimu lakini akiwa na msimamo wake: Sivutiwi na 
Biblia au Ukristo - hata kidogo, alisema, lakini kama 
mtajali kiasi cha kuja tena jioni moja, mtamkuta 
mume wangu anavutiwa sana kujifunza zaidi juu ya 
hiyo. Ningependa sana ninyi mrejee ili mkutane 
naye. Mhubiri alirejea siku moja ya Jumamosi jioni. 
Kwa sababu haikuwa siku ya kazi, mume wa 
mwanamke huyu alikuwa amedumisha ile desturi ya 
kutumia muda wa mchana  akicheza kamari na rafiki 
zake hotelini. Alikuwa katika hali ya kujihisi 
kuzungumza sana, lakini akiwa na msukumo wa 
yule roho amfanyaye mtu kuzungumza zaidi sana 
hali akiwa amesema machache sana.!
Ninayo Biblia, alisema. Lazima uione Biblia yangu.  
Mama aliiweka kwenye sanduku nilipoondoka 
nyumbani ili nikaoe. Biblia yangu iko wapi, mpenzi? 
Msako mkali wa muda mrefu  ili kuipata Biblia 
uliishia katika kupatikana kwa kijitabu cha sala. 
Hakuipata Biblia kabisa.

160

Lakini ulevi wa pombe halikuwa tatizo pekee kwake.!
Kamari ilikuwa ikimuangamiza, na alikuwa pia 
mvutaji wa sigara mfululizo. Haya, pamoja na tabia 
zingine, zilikuwa zimepanua mwanya sana kati yake 
na mkewe. Alikuwa ameshafungasha mifuko yake, 
tayari kuondoka nyumbani.!
Walikuwa katika mpango wa kuachana. Mambo 
yalikuwa katika sura mbaya. Lakini tamaa kubwa 
kwa ajili ya jambo fulani lililo bora zaidi ilikuwa 
ndani ya moyo wa mtu yule. Hata kinywaji chenye 
nguvu hakikuweza kuizamisha. Mhubiri alifanya 
miadi kukutana naye tena Jumatatu jioni, na wakati 
huu, mfuatano wa mafundisho ya Biblia ya kila juma 
ukaanza.

161

Juma baada ya juma, masomo toka kwa Neno la 
Mungu yalipowakilishwa, mwito wa msalaba 
ukaanza kazi yake. Kristo, kwa Roho wake, alikuwa 
akienda sasa katika nyumba nyingine yenye uhutaji.!
Ilikuwa jioni ya ajabu wakati yule mtu aliposema, 
Sharti ukae muda mrefu zaidi kidogo usiku huu. Mke 
wangu ataenda kupumzika sasa. Je, wewe na mimi 
hatuwezi kuwa na gumzo kidogo pamoja, sisi 
wanaume?

162

Kisha, kwa uwazi, alifungua kwa mhubiri kisa cha 
kusikitisha cha maisha yaliyoanza vyema. Alikuwa 
amezaliwa katika nyumba ya Kikristo yenye nguvu, 
lakini alikubali misukumo ya ujana ikamtawala. 
Mwanampotevu mwingine alikuwa  amekwenda 
katika barabara,  katika mashimo yaliyo na kina 
yaliyomuongoza tu hadi katika nchi ile ya mbali.!
Kanisa lilisahaulika mara, Biblia ikapuuzwa.  Kristo 
alitajwa tu katika viapo vya kipuuzi.  !
Lakini ninachotaka kujua, mhubiri, ni - hivi 
umenifanyia nini mimi? Sijatumia kinywaji wala 
sijacheza kamari kwa muda wa majuma manne sasa.!
Wala sijaapa au kutumia jina la Mungu bure kwa 
muda huu wote. Kisha hali akitupa kwa mahali pa 
kukokea moto nusu ya sigara iliyovutwa, aliendelea. 
Sigara zangu zimekosa ladha kwangu. Ninajua niko 
mbioni kuacha.!
Lakini lipo jambo la kushangaza zaidi ya yote hayo. 
Mke wangu ameifungua mizigo yake. Alilifanya hilo 
majuma matatu yaliyopita sasa.!
Asubuhi ya leo alinifuata hadi kwenye lango na, kwa 
mara ya kwanza baada ya miaka mingi, alinibusu 
akiniaga.!
Ndiyo alifanya hivyo! Nilishangaa, mhubiri, na 
nilishangaa zaidi alipotabasamu huku akiniangalia 
na kusema, 'Ninampenda Jack mpya.'!
Sasa, ni kitu gani kimetokea kwangu? Nina hakika 
kina uhusiano na mafundisho yetu ya Biblia ya 
Jumatatu jioni.

163

Mhubiri akasema,Sijafanya chochote peke yangu, 
lakini ninaamini ya kwamba Biblia yaweza kueleza 
yote hayo. Kisha, akifungua katika 2 Wakorintho 
5:17, alianza kusoma: Hata imekuwa, mtu akiwa 
ndani ya Kristo amekuwa kiumbe kipya; ya kale 
yamepita tazama! Yamekuwa mapya.!
Polepole Jack mpya alisoma fungu mwenyewe. 
Kiumbe kipya - Jack mpya! Hivyo ndivyo ulivyo! Jack 
mpya! Na kama ungelinifahamu mimi, mhubiri,  
hivyo ndivyo nilivyo kabisa usiku wa leo.!
Ndiyo, marafiki, Yesu Kristo ni Mwana wa Mungu wa 
mbinguni, na yeye pekee anazo nguvu za kubadili  
wanaume na wanawake.!
Huyu Yesu anataka kubadili  maisha yako pia. 
Anataka  kukupatia neema na uwezo wa kutunza 
sheria yake. Waweza kujihisi mdhaifu lakini Yesu 
ana nguvu. Haidhuru umetenda nini wakati uliopita, 
Yesu atakusamehe na kukutakasa. Atakupatia nguvu 
zake ili uweze kuishi maisha mapya. Usiruhusu 
chochote kikurudishe nyuma. Yesu anakuita. 
Anakuita urejee nyumbani. Je, ungependa kupiga 
magoti kwa utulivu na kusema, Bwana, ndiyo, 
nakuja.  Sahau juu ya mkutano wa watu. Mfikirie 
Yesu peke yake unapopiga magoti. Sema, ndiyo, 
Yesu, ninakuja. Ninakuja sasa hivi.!
Hebu tuombe.


